MINUTI


KAMRA TAD-DEPUTATI


KUMITAT GĦALL-KONSIDERAZZJONI TA’ ABBOZZI TA’ LIĠI 


L-ERBATAX-IL PARLAMENT


LAQGĦA NRU 64


It-Tlieta, 9 ta’ Diċembru 2025


Il-Kumitat Permanenti għall-Konsiderazzjoni ta’ Abbozzi ta’ Liġi ltaqa’ fil-Parlament fil-5.10 p.m.


L-Onor. Michael Farrugia, President tal-Kumitat, ippresieda.


PREŻENTI

L-Onor. Charles Azzopardi, l-Onor. Owen Bonnici, l-Onor. Cressida Galea, l-Onor. Carmelo Mifsud Bonnici u l-Onor. Julie Zahra.


TALBA

Il-President tal-Kumitat qal it-talba. 


MINUTI

Il-Minuti tal-Laqgħa Nru 63, li saret fil-11 ta’ Novembru 2025, ġew ikkonfermati.

Skont riżoluzzjoni fis-Seduta Nru 418 tal-Erbgħa, 3 ta’ Diċembru 2025, il-Kumitat iltaqa’ biex jikkonsidra dan l-Abbozz ta’ Liġi.


KLAWSOLA 2

L-Onor. Julie Zahra ressqet din l-Emenda “A”:

Klawsola 2

Klawsola 2 għandha tiġi sostitwita b’dan li ġej:

“Sostituzzjoni tal-artikolu 4 tal-Kostituzzjoni.

2. L-artikolu 4 tal-Kostituzzjoni għandu jiġi sostitwit bl-artikolu ġdid li ġej:

“Innu Nazzjonali.

4. L-Innu Nazzjonali ta’ Malta huwa “L-Innu Malti” li fih il-kliem:

“Lil din l-Art Ħelwa l-Omm li tatna isimha.
Ħares, Mulej, kif dejjem int Ħarist:
Ftakar li lilha bl-oħla dawl libbist.
Agħti, kbir Alla, id-dehen lil min jaħkimha,
Rodd il-ħniena lis-sid, saħħa ’l-ħaddiem:
Seddaq il-għaqda fil-Maltin u s-sliem.”,

li għalih is-sebgħa u għoxrin (27) ta’ Diċembru jkun Jum l-Innu Malti.”.”.

Clause 2

Clause 2 shall be substituted by the following:

“Substitution of article 4 of the Constitution.

2. Article 4 of the Constitution shall be substituted by the following new article:

“National Anthem.

4. The National Anthem of Malta is “L-Innu Malti” which contains the words:

“Lil din l-Art Ħelwa l-Omm li tatna isimha.
Ħares, Mulej, kif dejjem int Ħarist:
Ftakar li lilha bl-oħla dawl libbist.
Agħti, kbir Alla, id-dehen lil min jaħkimha,
Rodd il-ħniena lis-sid, saħħa ’l-ħaddiem:
Seddaq il-għaqda fil-Maltin u s-sliem.”,

and that the twenty-seventh (27th) December being Jum l-Innu Malti.”.”.


L-Emenda “A” m’għaddietx.

KLAWSOLA 2 għaddiet nem. con. u kienet ordnata ssir parti mill-Abbozz ta’ Liġi.


KLAWSOLA 3 għaddiet nem. con. u kienet ordnata ssir parti mill-Abbozz ta’ Liġi.


KLAWSOLA 4

L-Onor. Julie Zahra ressqet din l-Emenda “B”:





Klawsola 4

Klawsola 4 għandha tiġi sostitwita b’dan li ġej:

“Emenda tal-artikolu 66 tal-Kostituzzjoni.

4. Fil-paragrafu (b) tas-subartikolu (2) tal-artikolu 66 tal-Kostituzzjoni minnufih wara l-kliem “is-subartikolu (1) tal-artikolu 3,” għandhom jidħlu l-kliem “l-artikolu 4,” u minnufih wara l-kliem “is-subartikolu (1) tal-artikolu 5,” għandhom jidħlu l-kliem “l-artikolu 5A,”.”.

Clause 4

Clause 4 shall be substituted by the following:

“Amendment of article 66 of the Constitution.

4. In paragraph (b) of sub-article (2) of article 66 of the Constitution immediately after the words “sub-article (1) of article 3,” there shall be added the words “article 4,” and immediately after the words “sub-article (1) of article 5,” there shall be added the words “article 5A,”.”.


L-Emenda “B” m’għaddietx.

KLAWSOLA 4 għaddiet nem. con. u kienet ordnata ssir parti mill-Abbozz ta’ Liġi.


KLAWSOLA 1

Il-Ministru għall-Kultura, l-Artijiet u l-Gvern Lokali, l-Onor. Owen Bonnici, ressaq din l-Emenda “Ċ”:

Klawsola 1

Fil-klawsola 1 il-kliem “l-Att tal-2025 li jemenda l-Kostituzzjoni ta’ Malta (Emenda Nru 3)” għandhom jiġu sostitwiti bil-kliem “l-Att tal-2025 li jemenda l-Kostituzzjoni ta’ Malta (Emenda Nru 2)”.

Clause 1

In clause 1 the words “Constitution of Malta (Amendment No. 3) Act, 2025” shall be substituted by the words “Constitution of Malta (Amendment No. 2) Act, 2025”.


L-Emenda “Ċ” għaddiet nem. con. 

IT-TITOLU għadda nem. con. u kien ordnat isir parti mill-Abbozz ta’ Liġi.


Fuq mozzjoni tal-Ministru għall-Kultura, l-Artijiet u l-Gvern Lokali l-Kumitat qabel li jawtorizza lill-Iskrivan tal-Kamra biex jikkoreġi xi żbalji tal-ortografija, jagħmel ir-rinumerazzjoni meħtieġa u xi emendi żgħar li jista’ jkun hemm bżonn.


Il-Kumitat qabel ukoll li l-President tal-Kumitat għandu jirrapporta lill-Kamra li l-Abbozz ta’ Liġi msejjaħ “Att sabiex ikompli jemenda l-Kostituzzjoni ta’ Malta” għadda mill-istadju tal-Kumitat b’emenda.


Fil-5.34 p.m. id-diskussjoni fi stadju ta’ Kumitat ta’ dan l-Abbozz ta’ Liġi ġiet konkluża u l-Kumitat aġġorna.

